
KRATKA BIOGRAFIJA 

Amela Ibrahimagić je rođena 3.2.1976. godine u Tuzli. U rodnom gradu završila je osnovnu i srednju Medicinsku školu. 
Oktobra 1997. započinje studij na Defektološkom fakultetu Univerziteta u Tuzli, a okončava ga odbranom diplomskog 
rada sa najvišom ocjenom decembra 2001. godine. U toku studija ostvarila je prosjek ocjena 9,16 a za uspjehe je od 
Rektora Univerziteta tri puta nagrađena srebrenom plaketom. Bila je stipendista fonda za nadarene studente Soros 
Open Society, WUS Austrija i Ambasade Egipat u BIH. Kao student bila je angažovana kao prevodilac i asistent u 
organizacijama: Međunarodni Komitet Crvenog Krsta, Ludwig Boltzman institut za ljudska prava, OSCE misija u BIH i 
Amica EDUCA.  
U junu 2002. godine izabrana je u zvanje asistenta na užu naučnu oblast Logopedija na Defektološkom fakultetu 
Univerziteta u Tuzli. Polaznik je prve generacije postdiplomskog studija na Defektološkom fakultetu Univerziteta u 
Tuzli u toku kojeg je ostvarila prosjek ocjena 9,88. Studij je sa uspjehom okončala kao prvi magistar te generacije 
odbranivši, 3. juna 2005. godine, rad pod naslovom „Akustičke i perceptivne karakteristike glasa djece predškolske i 
rane školske dobi“. U novembru 2005. godine izabrana je u zvanje višeg asistenta na Edukacijsko-rehabilitacijskom 
fakultetu (ERF). Angažovana je na izvođenju vježbi na predmetima: Govorna akustika, Poremećaji glasa, Artikulacijsko-
fonološki poremećaji, Razvojni govorno-jezički poremećaji, Fonijatrija i Opća logopedija. Dana 11. jula 2008. godine 
odbranila je doktorsku disertaciju pod nazivom „Semantika i sintaksa u djece sa sekundarnim jezičkim teškoćama“. 
U januaru 2009. godine, odlukom Senata Univerziteta u Tuzli, izabrana je u zvanje docenta za užu naučnu oblast 
„Logopedija“ na Edukacijsko-rehabilitacijskom fakultetu. Angažovana je u izvođenju nastave na prvom i drugom 
ciklusu studija na predmetima: Razvoj humane komunikacije, Uvod u logopediju, Govorna akustika, Poremećaji glasa, 
Razvojni govorno-jezički poremećaji, Augmentativna i alternativna komunikacija kod osoba sa poremećajima verbalne 
komunikacije, Klinički praktikum u logopediji, Strategije u tretmanu jezičkih poremećaja. U novembru 2013. godine, 
odlukom Senata Univerziteta u Tuzli, izabrana je u zvanje vanrednog profesora za užu naučnu oblast „Logopedija“ na 
Edukacijsko-rehabilitacijskom fakultetu. Angažovana je u izvođenju nastave na prvom, drugom i trećem ciklusu studija 
na predmetima: Govorna akustika, Poremećaji glasa, Razvojni govorno-jezički poremećaji, Augmentativna i 
alternativna komunikacija, Klinički praktikum u logopediji, Strategije u tretmanu jezičkih poremećaja i autizma.  
U septembru 2019. godine, odlukom Senata Univerziteta u Tuzli, izabrana je u zvanje redovnog profesora za užu 
naučnu oblast „Logopedija“ na Edukacijsko-rehabilitacijskom fakultetu. 
 



Aktivno je učestvovala u četrnaest naučnih i istraživačkih projekata. Kao autor i koautor objavila je više od 70 naučnih i 
stručnih radova u domaćim i inostranim indeksiranim i neindeksiranim časopisima, te zbornicima radova sa naučnih 
skupova i kongresa. Autor je i koautor jednog poglavlja u monografiji i četiri udžbenika za studente treće i četvrte 
godine ERF odsjeka Logopedija i audiologija, te dvije skripte za studente treće godine ERF. Uspješno je obavila 20 
mentorstava kandidata za magistarski rad i doktorski rad. Aktivno je učestvovala na četrdesetak domaćih i inostranih 
naučnih/stručnih skupova i edukacija. Član je Etičkog komiteta za naučno-istraživački rad Univerziteta u Tuzli, a od 
strane Agencije za razvoje visokog obrazovanja i osiguranje kvaliteta Bosne i Hercegovine imenovana je za stručnjaka-
predstavnika akademske zajednice u BiH. Mentorica je brojnim kandidatima za polaganje stručnog logopedskog ispita, 
članica brojnih komisija za magistarske i doktorske radnje. Pozvana je govornica na naučnim i stručnim skupovima, 
kongresima i simpozijima. Stručni je recenzent za naučne časopise, udžbenike i publikacije iz oblasti logopedije, te 
međunarodni član ASHA-e (American Speech and Hearing Association/Američko udruženje logopeda i audiologa). 
Angažovana je i kao nastavnik na Univerzitetu u Sarajevu Pedagoški fakultet Odsjek edukacija u rehabilitacija. Ima 
odlično znanje engleskog jezika i rada na računarima.  Izvan struke uključena je u rad nevladinih organizacija sa 
naglaskom na područja kreativnog izražavanja slikanjem, nenasilnu komunikaciju i porodičnu dinamiku. Nakon 
dvogodišnjeg obavljanja poslova koordinatora na Katedri za Logopediju, 2009. godine preuzima dužnost šefa Katedre, 
koju obavlja sve do 2018. godine, kada preuzima dužnosti Voditelja studijskog odsjeka logopedija i audiologija, koje i 
trenutno obnaša. Udata je i majka dvoje djece (blizanaca), uzrasta osamnaest godina.  
 
Područja užeg profesionalnog i naučnog interesa: jezički poremećaji, autizam, augmentativna i alternativna 
komunikacija, te poremećaji glasa. 

